
RESOLUCION da Xefatura Territorial da Coruria da Conselleria do Mar, pola que se adoptan
medidas de adaptacion do Plan de xestion de percebe, modalidade a pé e dende embarcacion,
da confraria de pescadores de Corme

Antecedentes

1. 0 10.04.2023 a Direccion Xeral de Pesca, Acuicultura e Innovacidon Tecnoldxica (DXPAIT)
solicitou a esta xefatura territorial a emision de informe técnico sobre a procedencia de
revision de zonas de reserva para a extraccion de semente de mexillon (ZEM) e zonas de
explotacion exclusiva de percebe (ZEP) no dmbito do Plan de xestion de percebe da confraria
de pescadores de Corme (en adiante plan de xestidn), acompafando mapa correspondente
ao ambito do plan, no que se propofien zonas de cambio de ZEP a ZEM, asi como, se procede,
a adaptaciéon das medidas conforme a dita proposta, en base ao artigo 21.1 do Decreto
153/2019 de 21 de novembro, polo que se regula o réxime de conservacion e explotacion dos
recursos marisqueiros e das algas.

2. O 12.04.2023, esta xefatura territorial ditou resolucién acordando o inicio do
procedemento de adaptacion de medidas do Plan de xestion e a sUa tramitacion
pola via de urxencia, de conformidade co establecido no artigo 33 da Lei 39/2015, de 1
de outubro, do Procedemento Administrativo Comun das Administraciéns Publicas e cos
efectos previstos no citado artigo.

3.0 13.04.2023 o Centro de Investigacidns Marifias (CIMA) emite “Informe técnico sobre o
calculos de proporcion de lonxitudes de costa, dispofiibilidade e cobertura media de mexilla
segundo propostas de zonificacién en plans de xestion de percebe” no que se fai un novo
calculo das lonxitudes de costa, dispofiibilidade e coberturas medias de mexilla no Plan de
xestién de acordo coa zonificacién proposta.

4.013.04.2023 a biologa da Xefatura Territorial da Coruiia emite “Informe sobre a proposta
de revision das zonas de reserva para a extraccion de semente de mexillon das zonas de
explotacion exclusiva de percebe no Plan de xestién da confraria de pescadores de Corme”.

5. 0 13.04.2023 o Subdirector Xeral de Pesca, emite o “Informe sobre a revision de zonas de
reserva para a extraccion de semente de mexillon no plan de explotacion de percebe a pé e
a flote da confraria de pescadores de Corme”.

6. 0 13.04.2023 esta xefatura territorial envioulle unha proposta a confraria de pescadores
de Corme para a adopcion de medidas de adaptacién do Plan de xestion de percebe. Nesta
proposta outorgoulle un prazo de 5 dias habiles para presentar alegacions.

7. O 14.04.2023 a confraria de pescadores de Corme, a través de formulario PROO4A
(Entrada Num. 2023/1145532), informe que non esta de acordo coa proposta da Xefatura
Territorial da Corufia de apertura das zonas de mexilla.

Consideracions legais e técnicas

1. Os plans de xestién son instrumentos cuxa aprobacion corresponde a conselleria
competente en materia de pesca, previa audiencia do sector afectado, a través dos cales se
regulan as medidas técnicas, os horarios e o réxime de calamento das artes de pesca e do
marisqueo. Estes plans, que poderan ser elaborados a proposta das entidades asociativas
do sector, poderan incluir tamén limitacidons de capturas, capacidade e esforzo pesqueiro
(art. 7.2 da Lei 11/2008 de pesca de Galicia).

O artigo 6.1 da lei, indica que a adopcidn de medidas restritivas orientadas & recuperacion
dos recursos farase de xeito gradual, procurando minimizar os posibles desequilibrios
socioecondmicos que poidan derivar da sua adopcion.

Na mesma lifia, o artigo 2 da lei establece que: A politica pesqueira galega ten por finalidade
a viabilidade duradeira do sector pesqueiro, marisqueiro e acuicola galego, garantindo a
mellora das condicions de vida e traballo das persoas que se dedican a estas actividades
mediante a explotacion sustentable, equilibrada e responsable dos recursos baseada nun
asesoramento cientifico sélido e tendo en conta os aspectos ambientais, econémicos e sociais.

2. O art. 4.3 do Decreto 153/2019, do 21 de novembro, polo que se regula o réxime de
conservacion e explotacion dos recursos marisqueiros e das algas, desenvolve esta
prevision legal (artigo 2 da lei), dentro do contexto dunha disposicion xeral cuxo obxecto é
“a regulacion do réxime de conservacion e explotacion dos recursos marisqueiros e das
algas no dmbito das competencias da Comunidade Autonoma de Galicia (art. 1) e a sua
finalidade é establecer un réxime de conservacion e explotacion é garantir unha xestion
sustentable dos recursos marisqueiros tendo en conta aspectos ambientais, econédmicos,
sociais e de emprego.

3. A explotacion de percebe realizase no marco de plans de xestidn dentro dun ambito
territorial coa posibilidade, establecida no artigo 13.2 do Decreto 153/2019, do 21 de
novembro, de que os plans podan reservar zonas de extraccidn para a semente de mexillén.
Esta medida responde @ necesidade de proteccion e conservacién do percebe en zonas
concretas do ambito do plan ante a realidade da coexistencia de percebe e semente de
mexillén nos bancos naturais, supofiendo que pode haber zonas nas que se podera extraer
percebe e semente de mexillon (ZEM), e outras zonas nas que sé se podera extraer percebe
(ZEP).

4. A Circular MA-03-2021 da Direccidn Xeral de Desenvolvemento Pesqueiro (DXDP) relativa
as zonas de reserva para extraccién da semente de mexillédn nos plans de xestidn de percebe
para o trienio 2022-2024 ten como obxectivo facilitar a presentacion e avaliaciéon das
propostas de plans de xestidon de percebe para este trienio das entidades asociativas do
sector.

5. A STSXG (Sentenza do Tribunal Superior de Xustiza de Galicia) 415/2021, do 20 de
setembro de 2021, rec. 4035/2020, en relacién o recurso contencioso administrativo
interposto por varias asociacions do sector mexilloeiro contra o Decreto 153/2019, do 21 de
novembro, determina no seu fundamento de dereito sexto en relacion & non vulneracion do
principio de proporcionalidade, que seran os plans de xestién que aprobe a conselleria os

que en cada caso tefan que valorar a proporcionalidade das medidas que nos mesmos se
establezan en orde a regulacion da conservacion e explotacion dos recursos marisqueiros.

6. O 30.09.2021 a confraria de pescadores de Corme presentou a proposta de plan de
xestidn de percebe reservando zonas concretas para a extraccidn da semente de mexillén
como medida para garantir a proteccion do percebe no ambito do plan (PE410A 2021/50-1).

7. A Orde do 22 de decembro de 2021, pola que se aproban os plans de xestion para recursos
especificos e algas en Galicia para o trienio 2022-2024, aprobou no seu artigo 2 os plans de
xestion de percebe para o trienio nos que se incluen zonas ZEM e zonas ZEP e as
coordenadas xeogrdficas delas que se relacionan no cadro B. Os mapas destas zonas no
ambito territorial do plan de xestién publicaronse na paxina web:
https://www.pescadegalicia.gal/gl/zonasreservamexilla_zonasexclusivaspercebe.

8. Na ficha do plan onde figuran as consideraciéns sobre as condiciéns de aprobacién do
plan de xestidn no apartado “Zonas de reserva para a extraccion de semente de mexillon”
no seu paragrafo final quedou establecido:

”

A vista da proposta da xefatura territorial de A Corufa, da valoracion exposta no informe do persoal
técnico da Conselleria do Mar e de acordo co disposto na Circular MA-03-2021, acéptase a reserva das
zonas para a extraccion de semente de mexillon e de zonas exclusivas para a explotacion de percebe
que se relacionan no Anexo Il, polos seguintes motivos:

1) Determinanse zonas do dmbito do plan de xestién na que coexisten actividades de extraccion de
percebe e semente de mexillén e resultan diverxencias entre ambas, aportase informacion
(coordenadas, descricion da zona e plano de localizacion) das zonas de reserva para a extraccion
de semente de mexillon e das zonas para a explotacion exclusiva de percebe, que permiten a sua
delimitacion e valoracion.

2) Xustifica a elevada importancia produtiva do percebe na zona porque o banco de O Roncudo,
ademais da sua importancia socio-cultural (a festa do percebe de O Roncudo, foi declarada festa
de Galicia de interese turistico por Acordo do Consello da Xunta de Galicia do 10.07.2014), supén
unha contribucion elevada de ingresos con respecto ao total no plan de xestién, cun rendemento
econdémico (€/kg) moi superior o resto de bancos do plan. O tramo reservado do banco da
Gabriela proximo ao Roncudo e por tanto, na sua zona de influencia, presentaria as mesmas
necesidades de seren preservada.

3) Xustificase a proporcionalidade da medida ante intereses concorrentes. A zona de reserva para
a extraccion de semente de mexillon representa o 79,16% da lonxitude do plan de xestion, a
porcentaxe do total de mexilla dispofible no plan seria dun 70,75% e a cobertura media de
mexilla na zona dun 6,06%.

Calculos baseados no informe técnico CIMA RM2 2021_02. Informacion técnica de apoio para
avaliar o criterio de proporcionalidade nas propostas de zonas de reserva para a extraccion de
mexilla en plans de xestién de percebe

4) A medida responde & necesidade de proteccién e conservacién do percebe en zonas concretas do
ambito do plan, contribuindo & viabilidade da explotacion sostible deste recurso.

"

No anexo Il da ficha indicanse as zonas de reserva de extraccidon de semente de mexillén-
zonas de explotacion exclusiva de percebe xunto coas coordenadas xeograficas e

acompainando a este anexo xuntanse un mapa que referencian a clasificacion das zonas no
ambito do plan de xestion.

9. O artigo 21.1 do Decreto 153/2019, do 21 de novembro, establece que as xefaturas
territoriais poderan adaptar medidas para favorecer o cumprimento dos obxectivos dos
plans, atendendo os obxectivos recollidos no punto 1 do artigo 6 da Lei 11/2008, do 3 de
decembro, de pesca de Galicia, logo de consulta coas entidades titulares destes, no marco
do desenvolvemento dos plans de xestion.

10. O artigo 58.3 da Orde do 30 de decembro de 2015 pola que se regula a explotacién dos
recursos especificos no dmbito da Comunidade Auténoma de Galicia, establece que as
xefaturas territoriais adaptaran as medidas do plan de xestién, en funcién dos datos de
seguimento dos indicadores dos obxectivos establecidos no plan, cando exista:

a) Informe emitido por persoal técnico da conselleria.
b) Proposta de adaptacion da xefatura territorial a/as entidade/s titular/es do plan de
xestién.

11. Considerando que existe un conflito histérico entre as actividades extractivas destes
recursos en determinadas zonas do dmbito desa confraria, debido ao solapamento espacial
da mexilla co percebe, adoptaronse as medidas de xestidén aprobadas na Orde do 22.12.2021
declarando zonas ZEM e zonas ZEP tentando que estas medidas fosen o mais proporcionais
posible, que neste plan de xestidn supuxo o establecemento dunha ZEM que representaba
0 82 % da lonxitude total do plan e unha dispoiibilidade de mexilla do 70 % e dunha ZEP
que representaba o 18 % da lonxitude total do plan no que quedaba un 30 % de mexilla
dispoiiible (datos revisados polo CIMA no informe do 13.04.2023).

12. Un dos aspectos fundamentais nos que se basea a Sentenza 415/2021, do 20 de setembro
de 2021 do TSXG en relacion ao recurso contencioso administrativo interposto contra o
artigo 13.2 do Decreto 153/2019, do 21 de novembro, é a non vulneracién do principio de
proporcionalidade. Este principio debe entenderse coma o beneficio que a restricion de
zonas aporta & explotacion do percebe fronte ao posible dano ocasionado ao sector
mexilloeiro. Con este obxectivo restrinxironse as zonas no marco dos plans de xestion de
percebe.

De acordo co Informe do 13.04.2023 do Subdirector Xeral de Pesca, en termos
socioecondmicos e de producion, o sector mexilloeiro representa un papel destacado a nivel
de Galicia. Collendo os datos referidos ao ano 2022, este sector conta con 3.451 bateas de
producion e 21 cuadriculas ocupadas con lifias de cultivo. No aspecto social, dd emprego
directo a 4.039 persoas, todo isto sen considerar o que supdn o groso do sector auxiliar e
os postos de traballo inducidos que viven ao redor do sector mexilloeiro que, con toda
probabilidade, poden superar ao numero de postos directos. En canto @ producién de
mexillén e o volume econdmico, as cantidades acadan aos 219 milléns de quilos e mais de
150 milléns de euros facturados en primeira venda.

Estes datos pofien en valor significativa a importancia do sector mexilloeiro no contexto
galego, ademais de ter en consideracion os beneficios que a revisién das zonas de reserva
para a extraccidon de semente de mexillon supofien para o sector.

Dadas as actuais circunstancias excepcionais de escaseza de mexilla debido, entre outras
cuestidns, as limitacidns derivadas da confluencia de condiciéns meteoroldxicas adversas e

as mareas de escaso coeficiente que fixeron que o periodo inicial de extraccidn previsto non
resultara o suficientemente produtivo para a recoleccién de mexilla, non previstas no seu
momento, faise necesaria unha revision das zonas restrinxidas a sua explotaciéon que
permita salvar de xeito temporal o abastecemento de mexilla para a presente campana.
Deste xeito, permitirase a extraccién de ambas especies (percebe e mexilla) sen por iso
menoscabar os obxectivos establecidos nos plans de xestion trianuais de proteccion e
conservacion do percebe en zonas concretas do ambito do plan, ainda que a sua total
consecucién se vexa un pouco adiada.

13. Tendo en conta a variabilidade interanual na abundancia e distribucion deste tipo de
recursos, co obxecto do aproveitamento e xestidn sustentable destas duas especies
marifas, a conselleria encomendou ao CIMA diferentes accidns investigadoras. Entre estas
accions atdpase o estudo da abundancia de mexilla que utilizou un protocolo especifico
desenvolto no CIMA (No-Couto et al., 2022) que avalia a abundancia de mexilla e anota a
presenza de percebe nas zonas que foron obxecto de visita polos seus técnicos.

14. O informe de 13.04.2023 da biéloga da Xefatura Territorial da Corufia, en relacién a
proposta realizada pola DXPAIT, considera que o levantamento para a extraccion de mexilla
para o extremo N da ZEP (tramo que vai dende Baixos da Rua a Carreiro da Balea), ainda que
o percebe asentado nel esta considerado como de calidade alta, seria o que menor impacto
teria no plan; para o extremo S da ZEP (tramo que vai dende punta Carral a praia Area das
Cunchas) dentro do banco do Roncudo, a sua apertura @ mexilla, sen desmerecer o seu
interese para o plan, probablemente sexa a alternativa menos lesiva en comparacion con
outras posibles, xa que se trata do tramo mais afastado da punta Roncudo, que son as
pedras onde se atopa o mellor percebe do plan.

15. A apertura das zonas indicadas no punto anterior, de acordo co Informe técnico do CIMA,
pasara a establecer unha ZEM que representa o 87 % da lonxitude total do plan e unha
dispoiiibilidade de mexilla do 79 % e dunha ZEP que representa o0 13 % da lonxitude total
do plan no que quedaba un 21 % de mexilla dispofiible. O que favorece a dispofiibilidade de
mexilla na presente campana.

16. O informe de 13.04.2023 do Subdirector Xeral de Pesca de valoracién socioecondémica
indica que os datos de producién de percebe procedentes dos mariscadores/as a pé e das
embarcaciéns con potencial participacion no plan de Corme no ano 2022 supuxeron 8.425
kg e 230.856 € e que na campaifia de extraccion de mexilla 2020-2021, no ambito territorial
da confraria de Corme, se recolleron 16.204 kg, de acordo cos datos recibidos no Servizo de
Analise e de Rexistros.

Tendo en conta o anterior e que a lonxitude total do plan de percebe é de 27.342 m e que
a apertura das zonas para a mexilla, mantendo nela a explotacion de percebe, supdn
aproximadamente 1.500 m, que representa o 5 %, o que non é unha cifra significativa para
o conxunto do plan.

Deste xeito, por todo o anteriormente indicado e de conformidade co artigo 21 do Decreto
153/2019 de 21 de novembro, esta xefatura territorial,

RESOLVE:

Adaptar o Plan de xestidon de percebe, modalidade a pé e embarcacién, da confraria de
pescadores de Corme, modificando a clasificacién dos tramos costeiros Baixos da rda a
Carreiro da Balea e Praia Area das Cunchas a punta do Carral (excluindo as pedras cercadas
situadas fronte a estes tramos) que cambian de ZEP a ZEM ata que remate a presente
campanfa da mexilla, tal e como se indica no mapa que se xunta no anexo.

Na ficha do plan onde figuran as condiciéns de aprobacién quedard establecido:

a) No paragrafo final do apartado “Zonas de reserva para a extraccion de semente de
mexillon” incliese un punto 5. para modificar temporalmente as zonas de reserva para a
extraccion de semente de mexillon e zonas de explotacién exclusiva de percebe, e
consecuentemente modificase de xeito temporal o anexo Il da ficha do plan onde se recollen
estas zonas coas suas coordenadas xeograficas, do seguinte xeito:

“Zonas de reserva para a extraccion de semente de mexillén

5. Tendo en conta os estudos realizados polo Centro de Investigacions Marifias (CIMA) sobre a
abundancia de mexilla nos meses de outubro de 2022, febreiro e marzo de 2023 (No-Couto et
al.) que actualizan a informacion que serviu de base para a realizacion dos calculos de
proporcionalidade, asi como as excepcionais circunstancias de desabastecemento de mexilla
que estan a acontecer no desenvolvemento da actual campana extractiva 2022-2023, e de
acordo cos informes técnicos do Subdirector Xeral de Pesca e da Bidloga da Xefatura
Territorial da Coruria do 13.04.2023, permiten adecuar de xeito xustificado unha zonificacion
mais proporcional e un aproveitamento e xestion sustentable da semente de mexillén e de
percebe ata que remate o periodo, establecido con cardcter extraordinario, de extraccion de
semente de mexillon en rocha.

Por tanto, no anexo Il da ficha “Zonas de reserva extraccion semente de mexillén-zonas
explotacidn exclusiva de percebe”, pasa a recollerse este cambio do seguinte xeito:

ANEXO Il. ZONAS DE RESERVA EXTRACCION SEMENTE DE MEXILLON-ZONAS EXPLOTACION EXCLUSIVA DE PERCEBE

Zona de reserva extraccion semente de mexillén - Zona explotacion exclusiva de percebe-
ZEM @ ZEP ®
Observacions
Zona X Y Zona X Y
De punta Nariga a punta 507215 4796449 |Baixos da Rua a Punta | 501209 | 4791739 |ZEM: incliense as illas,
Balarés, excluindo a ZEP de Carral @ illotes e pedras cercadas

fronte aos tramos
costeiros

. . ()
Baixos da Rua a Punta Carral 504926 4786966 502594 | 4789891

ZEP: incluense as illas,
illotes e pedras cercadas
fronte aos tramos
costeiros

®  Modificase a clasificacion dos tramos costeiros Baixos da Rua a Carreiro da Balea e Praia Area das Cunchas a punta Carral (excluindo as
illas, illotes e pedras cercadas fronte ao tramo costeiro) que cambian de ZEP a ZEM ata que remate o periodo, establecido con caracter
extraordinario, de extraccion de semente de mexilléon en rocha na campafia 2022-2023, tal e como se indica no mapa que se xunta.

Contra esta resolucién, que non esgota a via administrativa, poderase interpofier
recurso de alzada ante a persoa titular da Conselleria do Mar no prazo dun mes a
contar dende o dia sequinte ao da sua notificacién, de conformidade co disposto nos
artigos 121 e 122 da Lei 39/2015, do 1 de outubro, do procedemento administrativo
comun das Administraciéns Publicas

Esta resolucion notificaselle & confraria de pescadores de Corme, consonte ao artigo
40 e sequintes da Lei 39/2015, de 1 de outubro.

A xefa territorial
M? José Cancelo Baquero
(sinatura electroénica)

